
«ՄԵՏԱԼ ՈՒՈՐԼԴ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն

	31-01-2022թ.

	
	N 01/2-1/1460-2022

	1․ ՀՀ կառավարության 2015 թվականի սեպտեմբերի 17-ի թիվ 1118-Ն որոշման հավելվածով հաստատված կարգի այսուհետ՝ Կարգ 4-րդ կետի 3-րդ պարբերության համաձայն՝ գերակա ոլորտում իրականացվող ներդրումային ծրագրի շրջանակներում ներմուծվող հումքի և (կամ) նյութերի համար մաքսատուրքի արտոնությունը տրվում է, եթե դրանցից պատրաստված արտադրանքի առնվազն 80 տոկոսն արտահանվելու է Հայաստանի Հանրապետությունից:
Հայտում ներառված Ձև 3-ով ներկայացված՝ տնտեսական գործունեության և ծրագրային ցուցանիշների վերլուծությունից պարզ է դառնում, որ 2022-2025 թվականներին Ընկերության կողմից արտադրված արտադրանքի նախատեսվող արտահանման ծավալը յուրաքանչյուր տարի չի գերազանցում 40 տոկոսը, իսկ նշված ժամանակահատվածի ընթացքում միջինում կազմում է մոտ 32 տոկոս:
Հաշվի առնելով վերոգրյալը՝ հայտնում ենք, որ Ընկերության կողմից իրականացվող ներդրումային ծրագրի շրջանակներում ներմուծվող հումքի և (կամ) նյութերի համար մաքսատուրքի արտոնության տրամադրման հարցը լրացուցիչ հիմնավորման կարիք ունի:

















Բացի այդ, Ձև 3-ով ներկայացված՝ ներդրումային ծրագրի նկարագրական մասի 5-րդ կետի համաձայն՝ նախատեսվում է ներդրումային ծրագրի իրականացման նպատակով լիզինգով ձեռք բերված տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծում (լիզինգատու՝ «Ամերիաբանկ» ՓԲԸ):
Հաշվի առնելով վերոգրյալը՝ հայտնում ենք, որ Կարգի 14-րդ կետի 5-րդ մասին համապատասխան՝ լիզինգով ձեռք բերված տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման դեպքում հայտին կից պետք է ներկայացնել նաև լիզինգի պայմանագրի պատճենը:
	Չի ընդունվել։ Համաձայն ՀՀ կառավարության 2015 թվականի սեպտեմբերի 17-ի թիվ 1118-Ն որոշման հավելվածով հաստատված կարգի 4-րդ կետի 3-րդ պարբերության՝ արտոնությունը հումք ու նյութերին տրամադրվում է եթե դրանցից պատրաստած արտադրանքի 80 տոկոսն արտահանվելու է ՀՀ-ից։ Համաձայն Ընկերության կողմից ներկայացված ներդրումային ծրագրի՝ վերջինս ներմուծում է միայն սարքավորումներ, որի դեպքում վերոնշյալ սահմանափակումը չի տարածվում։

Արտոնությունը տրամադրվելու է ընկերության, այլ ոչ լիզինգատու կազմակերպությանը, այդ պատճառով պայմանագիրը չի կցվել։

	2. ՀՀ պետական եկամուտների կոմիտե

	31-01-2022թ.

	
	N 01/3-2/5497-2022

	1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնությունից օգտվելու համար «ՄԵՏԱԼ ՈՒՈՐԼԴ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծում նշված ապրանքների վերաբերյալ ներկայացված տեղեկությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Միաժամանակ՝ «ՄԵՏԱԼ ՈՒՈՐԼԴ» սահմանափակ պատասխանատվությամբ ընկերությունը (ՀՎՀՀ՝ 00058169, գրանցված` 31.08.1999թ․) գործում է հարկման ընդհանուր համակարգում, ըստ ներկայացրած վերջին՝ 2021թ․ դեկտեմբեր ամսվա եկամտային հարկի և սոցիալական վճարի ամսական հաշվարկի ունի 17 հարկման բազա ունեցող վարձու աշխատող, որոնց միջին հարկման բազան կազմում է 112,744  ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 25.01.2022թ․ դրությամբ ընկերությունն ունի վճարման ժամկետ ունեցող հարկային պարտավորություն:
	Ընդունվել է։





	3․ ՀՀ արդարադատության նախարարություն
	18-02-2022թ

	
	N 02/16.9/5064-2022

	1. «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՄԵՏԱԼ ՈՒՈՐԼԴ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 3-րդ ենթակետի համաձայն՝ ծրագրի իրականացման ժամկետ է սույն որոշումն ուժի մեջ մտնելուց հետո՝ 3 տարի:
«Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման 3-րդ կետով հաստատված հավելվածի համաձայն՝
(…) 11. Սույն կարգի իմաստով ներդրումային ծրագրի իրականացումը չի կարող գերազանցել հինգ տարին:
12. Սույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը։
Հաշվի առնելով վերոգրյալը՝ անհրաժեշտ է նկատի ունենալ, որ սույն Նախագիծը հնարավոր է ուժի մեջ մտնի մինչև 2022 թվականի փետրվարի 20-ը և նման պարագայում որպես ներդրումային ծրագրի իրականացման համար սահմանված 3 տարվա ժամկետը կարող է լրանալ մինչև Նախագծի 2-րդ կետի 2-րդ ենթակետով սահմանված ներմուծման վերջնաժամկետը:
2. Նախագծի 1-ին կետով հաստատվող հավելվածի վերնագրում «ԳԵՐԱԿԱ ՈԼՈՐՏՈՒՄ» բառերից հետո անհրաժեշտ է լրացնել «ԻՐԱԿԱՆԱՑՎՈՂ» բառը՝ նկատի ունենալով Նախագծի վերնագրի պահանջները:
Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումներից, այն է՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	Ընդունվել է։





















Ընդունվել է։



